
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
δὲ τὰς ἐκ τοῦ κέντρου γραμμάς, ἀλλαχοῦ δὲ τὴν ἐκτὸς
περιφέρειαν τὸν κύκλον ὁρίζουσαν, ἐκεῖ δὲ ἐν ἑνὶ
πάντα, κἂν τὸ (?) οἷον κέντρον λάβῃς, ἐν τούτῳ πάντα
εὑρήσεις, κἂν τὴν διισταμένην ἀπὸ τούτου πρόοδον,
καὶ ταύτην ἔχουσαν τὰ πάντα, κἂν τὴν ἐπιστροφήν,
ὡσαύτως. πάντ' οὖν ἐν ἀλλήλοις ἰδὼν καὶ τὴν ἀπὸ
τῆς διαστάσεως ἐλάττωσιν ἀφελὼν καὶ τὴν θέσιν
ταύτην, περὶ ἣν ὁ μερισμός, ἀφανίσας εὑρήσεις τὸν
ὄντως ὄντα κύκλον αὐτὸν ἐν ἑαυτῷ προιόντα καὶ 
ὁρίζοντα ἑαυτὸν καὶ ἐνεργοῦντα πρὸς ἑαυτόν, ἕν τε ὄντα
καὶ πολλά, μένοντα καὶ προιόντα καὶ ἐπιστρέφοντα,
καὶ τὸ μὲν ἀμερέστατον ἑαυτοῦ καὶ ἑνικώτατον 
ἱδρύοντα σταθερῶς, πάντη δὲ ἀπὸ τούτου κινούμενον
κατὰ τὸ εὐθὺ καὶ τὴν ἀπειρίαν τὴν ἐν αὐτῷ, 
συνελισσόμενον δὲ εἰς τὸ ἓν ἀφ' ἑαυτοῦ καὶ διὰ τῆς 
ὁμοιότητος καὶ ταυτότητος ἀνεγειρόμενον εἰς τὸ ἀμερὲς τῆς
ἑαυτοῦ φύσεως καὶ τὸ κεκρυμμένον ἐν αὐτῷ τοῦ ἑνός,
ὃ δὴ καὶ ἐγκολπισάμενος καὶ περιθέων ὁμοιοῦται πρὸς
αὐτὸ καὶ τῷ ἑαυτοῦ πλήθει. καὶ γὰρ τὸ ἐπιστρέφον
μιμεῖται τὸ μεῖναν, καὶ τὸ περιφερὲς οἷον κέντρον
ἐστὶ διαστὰν καὶ συνεύει πρὸς αὐτὸ κεντρωθῆναι
σπεῦδον καὶ ἓν πρὸς ἐκεῖνο γενέσθαι, καὶ ἀφ' οὗ τὴν
ἀρχὴν ἔσχεν ἡ πρόοδος, εἰς τοῦτο περατῶσαι τὴν 
ἐπιστροφήν. τοιοῦτον γὰρ πανταχοῦ τὸ κέντρον ἐν 
ἐφετοῦ τάξει προτεταγμένον τοῖς περὶ αὐτὸ τὴν ὑπόστασιν
λαχοῦσιν καὶ πασῶν ἀρχηγὸν τῶν πεπληθυσμένων
προόδων, ὃ καὶ τὸ μαθηματικὸν κέντρον ἀποτυποῦται,

